
Sull kãsengã sẽn zĩnig Afirik – Burkĩna Faso yĩngã yaa Itali sull bɛd pisi 
la a nu (25) sẽn tʋmd ligd rot tʋʋma n maan laogeng ne ACRI tagsg la b 
zĩnigri. A yaa sulls wʋsg sẽn be Itali ne Burkĩna Faso sẽn lagem taab n 
tags la b zĩnig ne Burkĩna Faso nebã sẽn vɩ Itali wã sulls toor kẽesgo ;  a 
baoodame n na n sigl tʋmd-n-taar Itali ne Burkĩna Faso sʋka, sẽn na sõng 
taoorã kẽnd sẽn na kaoose. 
www.fondazioniforafrica.org

Slow Food



 Gũudbã
Gũudbã sõngdame la b get koob tʋʋm-bõonesã 
sẽn tõe wa menem bɩ b be meneng zugã yelle. B 
kõta soolem dãmbã pãnga, la b tʋmd tẽnsã rog-
m-mik bõn-koaadɩ wã, tɩ-rɩtsã la zẽ-vãadã  fãagr 
yĩnga. Afirik tẽnga, b sõta gũudbã sẽn kolg pis-tã 
(30).
www.slowfoodfoundation.com

Slow Food 
Slow Food yaa tẽns wʋsg sẽn maan laogengo, n be tẽns sẽn yɩɩd bãmb koabg la pis-nu pʋgẽ, 
n sõt neb tus-koabga (100  000), Terra Madre rɩɩbã zags  bɩ neb sẽn vɩ ne taab tus a yiibu, n tar 
tʋmdb sẽn maan milyõ rãmba.

Sã n yaa ne Slow Food, rɩɩbã tog n yɩɩ sõngo, n yit ned ning sẽn segend-a wã  yam-bãngr la a 
tʋʋm-minim pʋgẽ. A tog n yɩɩ yolemde, tɩ bala a waoogda tẽn-gãong ning sẽn yã a rogmã, la a 
baood neb nins sẽn segend-a la b rɩt-a wã laafɩ. A tog n yɩɩ sẽn segde, tɩ bala a yaa noor a ye ne 
ned ning sẽn tʋmd ne-a wã, sẽn mi rog-m-mikã ne vɩɩmã toor-toorã sõmblem.

Slow Food baooda ãndũni wã pʋgẽ koob buud sẽn zĩnig tẽn-gãongã bãngr zug la zĩigã nebã 
sẽn vɩ a soab  pʋgẽ wã taoor kẽnde, tɩ bõn-vɩɩsã toor-toorã la tẽngã bõn-koaadɩ wã fãa paam 
waoogre.

Slow Food yaa…
 Lagem-n-taar sullsi

Slow Food lagem-n-taar sullsã yaa neb sullsi 
(koaadba, gʋʋndba, zĩm-yẽedba, rɩɩb segendba, 
karen-saamb dãmba, kibay kɩtba, logtoɛɛmba, la 
a taaba) sẽn modgde n sigind lagem-n-taar yam 
b soolmã pʋgẽ.
www.slowfood.com

 Zẽ-vãad bãg tus-piig Afirik pʋgẽ
Zẽ-vãad bãg tus-piigã (lekollsã la sẽn lagem-b 
ne taabã rẽnda) yaa koob tʋʋm sẽn kaoosd mak-
vẽenese, sẽn get yɛl nins toor-toor sẽn be wã fãa 
la sẽn tõe n tʋm nana-nana.
www.slowfoodfoundation.com

 Rog-m-mik bõn-koaadɩ wã sõdgre
B sẽn boond tɩ « arche du goũt » wã yaa rog-
m-mik bõn-koaadɩ wã sẽn be meneng sor zugã 
sõdgre, wala zẽ-vãadã, bɛngã ne sũmã, bõn-
bɛɛlã, tɩ-rɩtmã biisi, rũm-gʋʋndsã, n paasd burã 
la epɩs rãmbã… Afirik sõdgrã zoe n tũusa bõn-
koaadɩ wã bãmb koabga.
www.slowfoodfoundation.com

 Slow Food nanambsã zems-taaba
Nanambsã yaa neb sẽn maan nor a ye n kood la 
b rɩt bõn-koaadɩ nins sẽn maand b tẽngã pʋgẽ. 
Slow Food  Nanambsã zems-taabã sɩnga Marok 
tẽnga, yʋʋmd 2013 soabã pʋgẽ.
www.slowfoodfoundation.com

 Tẽn-gãongã raase
A yaa koaadbã sẽn zĩnigd raase, tɩ bũmb a to 
pa wilgd la koos a zug sã n ka bãmb tẽngã sẽn 
kood bũmb ninsã ye. Afirik tẽn-gãong pipi raag 
sɩnga Maputo, Mozãmbik na-tẽnga.
www.mercatidellaterra.it



 Slow Food sẽn sigl sull 
	 bõn-vɩɩsã toor-toor koglg yĩnga 
Sullã Slow Food sẽn siglã tʋʋmd yaa a tigim la a 
zã baoob ninsã fãa sẽn kogend koob tʋʋmd toor-
toorã : zẽ-vãadã bãg Afirik pʋgẽ, Rog-m-mik bõn-
koaadɩ wã sõdgre. Gũudbã, tẽn-gãongã raase, 
Slow Food nanambsã zems-taaba.
www.slowfoodfoundation.com

 Slow Food Afirik pʋgẽ

Slow Food bee Afirik hal yʋʋmd 2003 soabã 
pʋgẽ, n sõt neb sẽn yɩɩd tus-koabga : koaadba, 
gʋʋndba nanambse, Karen-bi-bɛda, Karen-
saamb dãmba, kibay-kɩtba.

Afirik yaa zãmaan-yaolengo, sẽn sõt tẽns pis-nu 
la a naase, nimbuiid tus-kẽema (milyaar) sẽn 
tar buud goam sẽn yɩɩd tus a yiibu. A nebã ne a 
rog-m-mik tʋʋm toor-toorã, wa n paasda a tẽngã 

nafa wã buud sẽn pa tar tɛka. A soolmã pʋɩɩr a tãab soabã yãmba ne zĩ-vɩʋʋg sẽn pa sakd 
koobo. La sẽn yit Siiri tẽng n debd Mozãmbik tẽngã, bog-zulunsi, londo zĩ-saala la kũnkuba n 
tong sẽn maand kilometr tus a yoob pʋgẽ, b segda tɩɩse, tãnse la bõn-vɩɩs buud toor-toor sẽn ka 
taar ãndũni wã pʋgẽ ye, wall Viktorya mogrã sẽn yɩɩd a taabã fãa Afirk pʋgẽ wã, bɩ Kilimandjaro 
tãngã.

Slow Food tʋmdame n dat n kogl Afirik arzeg-bãmbã fãa la a wa ne soog-m-meng zãng rɩɩbã 
wɛɛngẽ ne pĩnd rãmbã bõn-buudã koob la b kẽes raasã zugu ne lekollsã rɩɩb segls pʋsẽ n koose.

  Terra Madre
Terra Madre yaa tẽns toor-toor sẽn maan rɩɩbã 
sullsi, n baood n zĩnig bõn-koaadɩ sẽn yaa sõngo, 
yolemde la sẽn zemsd koobo. Yʋʋm a yiib-yiib 
fãa, sullã tigimda Itali (salonge del Gustavo et 
Terra Madre seg-taabã wakato), n sõsd la b kõt 
taab yam-paalse la kibaya, n kʋmsd tʋʋm nins b 
sẽn zoe n maane, la b sõng koaadbã tɩ b wilg b 
sẽn ko bũmb ninsã tɩ nebã bãnge.
www.terramadre.info

 Rɩɩb seglg lekoll kãsenga 
A bee Itali n dɩkd Slow Food tagsgã. Karen-bi-bɛd 
wʋsg yita Afirik n karemd beene n yaool n lebg 
n wa b tẽnsẽ wã n na n maan koob tʋʋmd sẽn 
yaa sõngo, yolemde, la sẽn zemsde. Zẽ-vãad 
bãg tus-piig Afirik pʋgẽ wã baooda ligd n sõngd 
Afirik kom-bɩɩbã tɩ b yi n tɩ karem n bao bãngr tẽn-
zẽmba (nasaar tẽnse).
www.unisg.it

Bõe yĩng 
la b tog n 
maan zẽ-
vãad bãg 
tus-piig 
Afiriki ?

Maan zẽ-vãag bãg sẽn sõmbe, sẽn yaa yolemde la sẽn zemsd tus-piig Afirik lekollsã ne a tẽnsã 
pʋsẽ rat n yeelame tɩ b sõng nimbuiidã tɩ b paam rɩ-maasa, la rɩ-sõngo. La sẽn paasde, b segl 
taoor dãmb sẽn mi b tẽngã ne a rog-m-mikã yõodo, la neb sẽn na n wa ne b soolmã tekr ne a 
beoog neere.
Zẽ-vãad bãg tus-piig sẽn na n maan Afirik yaa koob tʋʋm sẽn kaoosd makr la a togs-n-taar 
vẽenega, sẽn kẽed vɩɩmã yɛl toor-toorã fãa pʋgẽ tɩ b tõe n togs n maan tao-tao.
B fãa sã n naag taaba, zẽ-vãadã  tus-piigã pakda sor n kõ beoog vɩɩm sẽn yaa toor ne  pĩnd 
rãmbã rẽndã, la a kõt kom-bɩɩs tus ka tɛk saagr kãsenga.

 Zẽ-vãadã bãg Slow Food tagsgã pʋgẽ

Sã n yaa ne Slow Food tagsgo, zẽ-vãadã bãg yaa bũmb Afirik nimbuiidã sẽn zĩndid n tagse, n 
zĩnigi, la b zãad.

Afirik pʋgẽ, zẽ-vãad bãgr fãa tara a kaset soaba, tɩ tẽngã tar tʋʋmdã taoor soab bɩ taoor dãmb 
sẽn zãad tʋʋmdã tẽngã pʋg bɩ soolmã tẽns pʋsẽ.

Taoor dãmbã sʋka, b sõta koob tʋʋm-mitb kãsemse (ãnzenyɛɛr agronom) la kom-bɩɩb sẽn tɩ 
karem Itali, Etazini, Frãnse bɩ tẽns a taaba, rɩɩbã seglg inivɛesite rãmbẽ n yaool n lebg n wa b 
tẽnsẽ wã.

Itali, Slow Food International tara biru kãseng  sẽn zĩnig ne  tẽns toor-toor neb sẽn naag taab n 
tʋmd ne Afirik tẽnsã kaset rãmbã.

Tẽnsã pʋs ne tẽnsã ne taab kaset rãmbã sʋka, kibaya, yam-paalse ne zu-loees yidgr soay tekr 
ne taab n tog yɩ b daar fãa tʋʋmde.

Gẽegr b sẽn dat pa b karem bɩ b zãms Afirik nimbuiidã koobã tʋʋmd ye, yaa b yãag-b la 
b kõ-b soay koob tʋʋmd sẽn kaoosd minim sẽn tog n pʋɩ ne taaba.

Tẽns toor-toor pʋsẽ, tʋʋmdã pa maand n tũud neng a yembr daar fãa ye. Sor sẽn yaa yẽ a ye 
bal la b tog n dɩk n zĩnig bɩ b maan zẽ-vãad bãgr tʋʋmd ka be ye. Ned fãa tʋmda ne zĩigã sẽn 
yaa a soaba (waood bɩ tʋʋlgo), a tẽngã rog-m-mik rɩɩba sẽn segend toto n yãkd a sẽn na n ko 
bũmb ninga la a sẽn na n ko toto.

 Slow Food zẽ-vãad bãgr bãngda bõe pʋgẽ ?

Slow Food zẽ-vãaad bãgr tʋmda a mengẽ a tore, t’a vɩɩmã kẽngd taoore.

A pa tar nin-toor sõngr tʋʋmd ye. Sẽn kõt-a noor ning t’a tõe n tʋm n tõog n yɩ neerã, yaa nim-
buiidã toor kẽesgo. Yʋʋmd bɩ yʋm a yiib poore, bãgrã tõe n zã a meng la a wa ne nafre : a 
kõta bõn-buud la põosg meng sẽn tõe n sõng tɩ b maan bãg a taaba, tɩ rɩɩb nins b sẽn yiis a pʋgẽ 
wã pʋɩsʋk tall n maan rɩɩbs a taab wala kõnfɩtiir dãmba, bõn-yũudum…, tɩ sẽn kellã tõe n koos n 
paas zakã nafre, wall b ra lekoll kambã sɛba.



 Bõn-buud bʋse la b tʋmd ne ?

Slow Food zẽ-vãadã bãg tʋmda ne tẽngã rog-m-mik bõn-buud nins b sẽn tõe n paam zĩigã pʋgẽ 
ne nimbuiidã, la ne pagbã n yɩɩda, tɩ Afirik tẽn-kɩremsã, bõn-buudã bĩngr naoor wʋsg yaa pagbã 
tʋʋmde. Koobã tʋʋmd sẽn sɩng n tar yʋʋm tus-tusã, koaadbã baoa wakat fãa n na n paas b 
bõn-koaadɩ wã wombã pãnga, rɩɩbã noosem, bõn-bɛɛlã sõmblem, n tũud ne tẽng fãa sẽn yaa 
a soaba. La ne yʋʋmã tekre, lozĩnd dãmbã sẽn wat ne bõn-buud ninsã reega kʋdem rãmbã 
bõn-buudã zĩiga.

Lozĩnd dãmbã bõn-buudã raada yʋʋmd fãa, la kʋdem rãmbã rẽnd pa baood ligd wʋsg ye, 
sã n wa pa zaalem : bõn-buudã tõe n paama ne koaadb a taabã, lagem-n-taar koosmã rotẽ, 
raga zugu ; la yʋʋmd sẽn loogd fãa, b baasd n wa tũusame n mao b na fɩɩge n paase.

Pipi yʋʋmdã, Slow Food zẽ-vãadã bãg tʋmda ne bõn-buud sẽn bao tẽngã pʋgẽ, la yʋʋmd a yiib 
soabã tɛka, a tʋmda ne yʋʋmd ning sẽn loogã bõn-buudã sẽn tũus n maan tɩ fɩɩgã.
Pepinyɛɛr (bõn-buudã bõeeb zĩiga) sẽn na n yɩl n paam wʋsg n sel maaneg lebga tɩlay.

 Bõn-koaadɩ bʋse la b koaada ? 

Slow Food zẽ-vãadã bãgã pʋgẽ, b ningda d ba-yirã bõn-koaadɩ wã taoore. Yaa zãmaan dãmb 
la ninsaalbã rɩk n maan tũusg ne tũusg n yaool n paam bõn-koaadɩ kãense. Rẽ kɩtame tɩ b segd 
ne b zĩisã n pa zoet warã, sebdã bɩ yɛl a taabã ye, tɩ nasaar birgã ne tɩt a taabã me pa tõe n 
sãam-b ye. Rẽ wã yĩnga, b yaa bõn-kaoosdse.

Yãk n ko ba-yirã bõn-koaadɩ wã rat n yeelame tɩ b kogl d tẽngã ne a bõn-vɩɩsã, sẽn na yɩ d 
yam-gãnegr la d saagr beoog vɩɩm na yɩ noog yĩnga. B sẽn yaa toor-toorã sõngda tɩɩsã tɩ b kogl 
b mens ne yel-lingdem la b tõog n zab ne bãasã la b bɛɛb a taabã, n tõog n vɩɩmd ne zĩigã sẽn 
tar wɩɩngr n debdã (sãnzma-klimatik). Tẽngã bõn-vɩɩsã sã n yaool n pa waoogẽ, a ka tar pãng ye.

Rẽnd Slow Food zẽ-vãadã bãg pʋsẽ, b pa kood bõn-buug a yembr bal ye (b pa gomd gɛba bɩ 
su pʋʋg yell ye), yaa bõn-koaadɩ wʋsg la toor-toore sẽn kalem taaba : tɩɩs sẽn dɩte, (legimineez 
rãmb wala nangur bɩ sũma, nayũyã, bãndaku, zẽ-vãado), ne tɩɩs sẽn pa rɩte (tɩp-tɩɩse, gõose, 
moog sẽn kood n kõt tẽngã noosem la kʋʋd bõn-vɩɩsã sẽn ka yõodã, tɩɩs sẽn kõt seglg raado bɩ 
b kõt tẽngã azoto). La b ningda kʋdem rãmbã bõn-koaadɩ wã taoor daar fãa.

Ko bõn-koaadɩ toor-toor woto fãa (n let yʋʋmd fãa) rat n yeelame tɩ d kogl d ba-yirã bõn-koaadɩ 
wã (soog-m-meng rɩɩbã wɛɛngẽ), n paam rɩ rɩ-bul toor-toor sẽn sõmb la kõt pãnga (sek-m-meng 
rɩɩbã wɛɛngã) la zĩnig koob tʋʋmd sẽn naagd bõn-koaadɩ ne tɩɩs zĩig a ye  n tar pãnga. Woto leb 
n sõngdame tɩ b tõog n koos tʋʋmã biis raagẽ nana, tɩ ned fãa paam a sẽn date. Koobã tʋʋm 
kẽnda sõma ne gʋʋlgã tʋʋmde. Sagdã ne rɩ-kellsã tar n kõta rũm-gʋʋndsã (piisi, bʋʋse, zĩm, 
noose…)
. 

Soog-m-meng rɩɩbã wɛɛngẽ la paam rɩ-sõng sẽn sekde 
Slow Food zẽ-vãadã bãg ratame tɩ b paam rɩ-sõng tɩ seke, rat n yeelame tɩ « ned fãa, tog 
n paama wakat fãa rɩɩb sẽn yaa sõma n tõe n dɩlg a yĩngã neere la sekdẽ n tõog n pids 
a rɩɩbã raab sẽn na n yɩl t’a vɩɩmd la a tʋme » (FAO 1996). A ratame yɛs tɩ b soog b meng 
rɩɩbã wɛɛngẽ, sẽn dat n yeel tɩ ned fãa segdame n yãk rɩɩb ning a sẽn na n ko n paam rɩɩb 
sẽn sõmbe la waoogd a bõn-koaadɩ wã sẽn dat la sẽn na kaoose. Neb nins sẽn kood-bã 
tog n sooga b menga, rat n yeelame tɩ b yãk b sẽn na n bʋde ne b sẽn na n gʋʋl rũms 
ninsi, la b yãk koob tʋʋmd ning b sẽn dat n maane. Yaa b sã n tõog n zĩnig soog-m-meng 
rɩɩbã wɛɛngẽ wã bal la b tõe n dɩk paam rɩ-sõng tɩ sekdẽ wã sore.



 B na n gesa tẽn-gãongã yell wãn toto ?

Tẽn-gãongã sã n n noomẽ, bãgrã na n woma sõma.  Yaa rẽ yĩng la Slow Food zẽ-vãadã bãg 
get tẽn-gãongã noosem yell nanda. Soay toor-toor beeme n na n yidg nana-nana tẽn-gãongã 
noosmã menengo, tẽngã yerbo la tẽngã sẽn kʋɩt n lebgd yamsem men-mena zu-loɛɛga, n pa 
bao nasaar birg ye. 

B sõdgr la sẽn pʋgdã :

Kood-n-lɛtã, (rotation des cultures). Sõmbame tɩ b ra ko bõn-buug a yembr zĩigã pʋgẽ yʋʋm 
wʋsg n pʋgl taab ye (makre : tomat yʋʋmd fãa). Kood-n-lɛtã sõngdame tɩ b ledgd bõn-koaadɩ 
nins sẽn sat tẽn-gãongã noosmã ne bõn-koaadɩ nins sẽn kõt-a noosmã, n manegd tẽn-gãongã 
la b gɩdgd pipi bõn-koodlã sẽn wa ne bõn-yalems ninsã fɩɩgre.

Birgã bɩ põosgã ningri : sẽn na n yɩl n kõ tẽn-gãongã azot ne rɩ-bul a taab tẽngã sẽn date tɩ pa 
b ning-a nasaar birgã, b tõe n maana põosgo (rat n yel tɩ rẽgdã toor-toor sẽn naag taab n bas tɩ 
põoge), wall b ning bir-zaallã sẽn yaa yir rũmsã b sẽn gʋʋndã bĩndu. Põosgã bɩ bir-zaallã tõe n 
ningã koɛɛng bɩ b madg koom n dʋʋg tẽn-gãongã zug tɩrga bɩ b zãgs wall b puus vãadã zugu.

Moogã sẽn pugundã : (ãngrɛ-vɛɛr) : b tõe n koome n pugl moogã bɩ bõn-koaadɩ wã kẽere. B 
paada be n põog n kõ tẽngã noosem, n maneg tẽngã la b gɩdg bõn-yalemsã wekr la b fɩɩgre 
; moogã buud yaa toor-toore, wala bɛng-wurgã, bõn-koaadɩ wã vãado, nademsã, la a taaba. 
Moodã kẽer meng kooda tẽngã birgr yĩnga, wall b rɩlg rũmsi.

Moogã gãnegre : (payaaz) : b tõe n pila tẽn-gãongã ne kãnkãyã, kɩmbgo, tɩɩsã vãado. Moogã 
gãnegr gɩdgda mo-yoodã pusg-n-yi, n gãt  tẽngã maasre, n kogl-a ne koomã yerbo ; moogã sã 
n leb n põoge, a paasd n kõta tẽngã noosem.

 Koomã na n zãa wãn toto ? 

Slow Food zẽ-vãadã bãg maandame n tũud  ne sigrã : b pa womd biis kiuug pig la a yiibã 
fãa ye ; yʋʋmd pʋgẽ me, b pa leb n womd bũmb a yembr ye. Sã n pa rẽ yɩta modgr tɩ b maan 
bogdo n tak koom n kẽese ; sẽn wat ne tʋʋm-toog n paas la ne ligd sãoongo zãabã yĩnga, bɩ yɛl 
a taab sẽn na n wa ne ligd yiisgu… 

La ne rẽ, b sã n ges bãgã koob ne yam, b tõeeme n tong b wombã yʋʋmdã pʋgẽ. La yaa b 
ning bõn-koodɩ kʋdgã taoore, tɩ bãmb tõee warã. Bõn-buud nins sẽn be-b kʋdgã ne paalã sʋkã 
womda wʋsg n yɩɩda, la b rata koomã wʋsg me n yɩɩda.

Rẽ poore, segdame tɩ b zã koom ning sẽn be wã neere, n bas a sãoongo.

Sõmbame tɩ b kokd sa-koomã ne barik rãmba, sĩmsi, sɩtɛrn bɩ a taaba n bĩngdẽ, rẽ koomã wa 
tak n kẽes zẽedẽ wã yɩta nana sɩpaolgã. Leb n sõmbame tɩ  b zãgsd ne bidõ rãmb bɩ teed a 
taab sẽn po bogd rẽ yĩnga, la b yãk wakat sõng n zãgsdẽ (zĩigã sẽn wat n pa tʋʋlg daarã pʋgẽ, 
zaabrã n yɩɩda).

Zĩigã seglg ne a manger me yaa bũmb b sẽn tog n ges a yell neere : tɩɩsã tog n sela bok pʋgẽ n 
bas long sẽn zems ne a yẽgã sẽn na reegd koomã. Plãns rãmbã b sẽn na n selẽ zẽeda sẽn yi 
pepinyɛɛrẽ wã tog n zẽka bilfu, sẽn na n yɩl tɩ ra gãand n põog b yẽgã ye.
B tõe n sela tɩɩs kɩremsã tɩ gãd koomã ; b tõe n maana koob tʋʋm sõma wala moogã gãnegre. 
La b sã n tõe bɩ b sel tɩɩs nins vãad sẽn pa sʋʋgd tao wã tɩ b kõ maasem la b gãd koomã ne b 
yẽgã tɩ yalse. Vetɩvye tɩɩgã tõe n kʋʋ bõn-yalemsã.

 



 Bõn-koaadɩ wã kogenda wãn-wãna ? 

Bãgrã sã n paam manger sõma, bõn-yalemsã sẽn sãamd-a wã na n wooga wʋsgo. Kɩtame tɩ 
tɩtã sẽn na n ning bɩ puus n kʋ-bã pa tog n leb n yɩ wʋsg woto ye.

Slow Food zẽ-vãadã bãgã bãasã ne bõn-yalemsã gɩdgr maanda ne soay wʋsgo : 
-	 Gãd n tall tẽn-gãongã keelem ;
-	 Tũus bõn-koaadɩ nins sẽn sakd tẽngã pʋgẽ wã (n pa zoet war bɩ bãas ye) ;
-	 Maan kood-n-lɛtã ne kood-n-gẽdemdẽ wã (kood-n-lɛtã yalsda bõn-yalemsã wekr la b fɩɩgre, tɩ 

kood-n-gẽdemdẽ wã sã n maan neere, woogda bõn-koaadɩ wã wags taab ne rɩɩbã baoobo tɩ 
b sõngd taaba);

-	 Birg tẽn-gãongã wa sẽn segde, zã koomã tak-n-kẽesã sõma, la tu bʋd-bogdã sẽn tog n yaag 
toto

-	 ne taabã neere
Reng-n-gɩdgã tʋʋmd yidgda zu-loees kẽere, la pa sekd ye ; yaa modgr tɩ b pʋgd n gũusd pʋʋgã 
wakat fãa, sẽn na n yɩl n yã bõn-koaadɩ wã bãas pĩnda n tõog n bao b tɩɩmã tao.
Sã n wa yaa modgre, b tõe n baoa kidbr bɩ zũudu, wall bõn-werdse bɩ tɩt a taab sẽn yãk bãgrã 
tɩɩs pʋgẽ bɩ sẽn bao zĩig a to n segl n puusi.

 Bãgã zẽ-biisã tar n maanda bõe ?

Slow Food zẽ-vãadã bãg tarame n let beoog fãa rɩɩbã la paasd a sõmblem. B sẽn kood la b 
paamd rɩɩb ninsã yaa zakã neb bɩ kãntĩndsã yĩng pipi. Sã n sek n kell yʋʋmde, b tõe n lebg-b 
lame n maan rɩɩb bɩ bũmb a taaba wala zẽedo, kõnfɩtiire, bõn-yũudsi, tɩ-vãad bɩ vãad sẽn kʋɩɩse 
n tɩ koose (maasr bɩ koeemse) raga zug bɩ rɩ-koosdem seglg rotẽ sẽn tõe n mi n wa vigl b sɛɛgẽ.
Lekollã zẽedã bãgr biis tõeeme n koos raagẽ tɩ ligdã rɩk n da Karen-biisã sɛb wall bãgrã tʋʋm 
teedo.

Makr dãmb kẽere
Marok 
Bouregreg (Raba saka), bãgrã zẽedã biis yãkda zakã rãmb rɩɩb yĩng nanda, tɩ sẽn kellã tɩ 
koos raagẽ wã. B leb n koosda ne rɩ-koosdmã seglg roto, wala “Ch’hiwates du terroir”, a 
Nadia Benmoussa ne a zoa a Dounia Bennani sẽn viglã n yɩɩda. Rɩɩb segl n koosã roog 
Ch’hiwates du terroir yaa Marok Slow Food nanambsã zems-taabã soolem, laogeng sẽn 
tʋmd ne tẽngã bõn-koaadɩ biisi, ne lagem-ntaar sullsi, la gũudba.

Burkĩna Faso  
Waogdgo, tɩ-rɩtem biisi, safãnde gato rãmba, n koosg ro-bil ne rɩɩb roog sẽn pak 
vɩʋʋgẽ (taabl a yi bɩ a taab sẽn na tõog n zĩnd n dɩ tomat brosɛte, nayũi-noodo, 
pesg nem-sẽedgo, salad bɩ su sẽn dʋge) n naag taab n pak b koosem roogo, n 
boond tɩ “jardin communautaire” sẽn be “la Saisonnière” zĩigã sɛɛgẽ.

Ugãnda 
Kawuna zẽ-vãadã bãgr lagem-n-taar paka tʋʋmd zĩiga. Kom-bɩɩb sẽn yaa koaadba 
ne Viktorya mogrã zĩm-yẽedb naaga taab n maand tʋʋmã be, n pʋɩt taab koobã 
tʋʋm biisi, n kẽed b pʋɩɩrẽ wã n yãkd b sẽn na n dɩ wã la b koosd sẽn kellã ne 
Mukono rɩ-segendbã koosg roto.



La marsã, 
kẽndame

B gũus ne bugmã yõobo.
Bugmã yõogrã tog n yɩ wakat bala, la rẽnd yaa b maan gũusg wʋsgo : b tõe n yõoga 
vã-koeemsã, ribli wã b sã n wa ko pʋʋgã ; b leb n tõe n yõoga tɩ-bõonegã sẽn na n yɩl n 
paam vɩʋʋgo, la rẽnd yaa b reng n kok n gɩdg bugmã longr zĩis a taab bɩ a zʋʋg n pɩʋʋge.
Woto wã, yaa modgr tɩ b bas yõog n ko wã, sẽn yɩɩde, weoogã yõogre. Moogã sẽn dɩt bu-
gmã paasda tẽngã noosem bilfu, la yaa wakat bala, tɩ kaoosg pʋgẽ, a sata tẽngã noosem 
n wa baas n kɩt t’a lebg zĩ-vɩʋʋg sẽn pa tar tɩɩg ye.



Nanand tɩ d ges zẽedã bãgr maaneg yelle, rẽnd d reng n welg lagem-taab zẽed bãgr 
(neb sẽn lagem taab sull pʋgẽ wall zak neb sẽn maande), ne lekoll zẽed bãgre, tɩ bala 
b yɛla yaa toor ne taaba.

Lagem-taab zẽedã bãgr pipi gẽegr yaa zakã neb paam n dɩ n vɩɩmde, la sẽn paasde, b 
koos zẽedã n paam ligdi (la ligdã baoob pa segd n yɩ pipi tagsg ye). B sã n gãd rẽndã, 
bãgrã leb n yaa zãmsg kãseng zĩig ne nebã, n zãmsd-b tɩ b zẽkd b bõn-koaadɩ wã tɩ b 
fɩɩgd b bõn-buudã, n waoogd tẽngã la b zãad koomã neere…

Lekollã zẽedã bãgr tʋʋmd yaa kambã wubr la b gʋʋlg la a baood pipi. A kɩtdame tɩ kambã 
bãng la b pẽg wilgr dãmbã sẽn sõngd tɩ b tʋm n tek tɩ-rɩtmã biis ne zẽ-vãadã, tɩ kambã 
zãms la b tʋm sull pʋgẽ la ne taaba, la yɛl wʋsg a taaba. Bãgrã zẽ-biisã me kẽeda b 
kãntĩndã seglg pʋgẽ ba a pa sekd sẽn na  n segend daar fãa. Lekollsã kamb mi n pida-
me n puli, la bãgrã zẽed tõeeme n naag ne mui bɩ baning semend a wãn bala, wall tall 
n segl kibs rãmb bɩ sũnoog wilgr daare. Lekollã zẽedã bãgr pa tõe n yidg kambã rɩɩbã 
zu-loɛɛg zãng ye (tɩ b pa tõe n kɩ n yals tʋʋm-kãng zug woto bal ye), la a yaa karen-doog 
sẽn pak yɩnga n kõt-b tʋʋmd teedo, sẽn na n yɩl n wa paas b zakã rãmb vɩɩm noom (ba 
rãmbã wʋsg maanda yir b kambã sẽn zãmsd karen-doogẽ wã ). Sẽn paasde, kamb kẽer 
baooda ne zu-zẽkre n yɩ koaadba b sẽn yã la b zãms zẽedã bãgrã tʋʋmẽ wã yĩnga. La 
woto yaa bõn-tɩrg zẽedã bãgr sẽn tõe n paam n kõ.

 Zak bɩ lagem-n-taar sã n kae, zẽed bãngr me kae ye !

Bũmb a ye n yaa pakr zẽed bãgr maaneg pʋgẽ : tõog tɩ zak bɩ lagem-n-taar neb kẽes b toogo. 
Nanand tɩ b sɩng bãgrã maaneg yell goama, yaa modgr tɩ b tigim neb nins fãa sẽn tõe n ning 
b toogã n zĩndi. Zẽedã bãgr maaneg pa tõe n yãk neng tɩ pa b wilga ned fãa sẽn tog n maan 
bũmb ningã ye. Sõmbame tɩ b tik kʋdem dãmbã minimã, pagbã sẽn mi bũmb ningã, kom-bɩɩbã 
pãngã la b baoobã yam-raabo, tʋʋm-mitbã (agronom, veterineer…) bãngrã, la nanambsã.

Sã n yaa ne lekollã zẽedã bãgrã, yaa modgr tɩ b kẽes karen-saamb dãmbã, direktɛɛrã, kambã 
ba rãmba ne tẽns a taabã sẽn pẽ la sẽn gilg-bã toogo. Yaa b sã n kẽes b fãa tʋʋmdẽ wã bala, 
la bãgrã na n tõog zĩnig la a zã, baa ne kambã vʋʋsg wakato, tɩ b tõog n bao bõn-buudã, birgã, 
la sẽn kete, sẽn na yɩl n paam n birg zĩigã.

 Tẽngã gũus-n-gesgo ne a bãngre

Nebã sã n tõog n paam n tigmi, b ges tẽngã n tõog n  yãk zĩ-sõng bãgrã zĩnigr yĩnga, la b sẽn 
tog n ning bũmb ning a pʋgẽ wã. Yãkrã maandame la b gũusd zĩigã sã n yaa tʋʋlg bɩ waoodo, 
koɛɛng bɩ maasre, a sẽn beẽ zĩng ningã, tẽn-gãongã, la koomã paõong sẽn yaa toto. Pa zĩ–ya-
olendã fãa n segd ne zẽed bãgr maaneg ye ; b sã n gũus n gese, b tõe n paama pʋʋg b sẽn da 
pa tẽedẽ n yik b bãgrã.

 Naag taab n dɩk noore

Sõmbame tɩ nebã fãa maan noor a ye zẽedã bãgr tʋʋmd zugu. Lagem-n-taar zẽedã bãg kẽer 
pʋsẽ, nebã fãa naagd n koodame la b koosdẽ, tɩ pɛdb me nengẽ, ned kam fãa tara a toor zĩiga, 
n tʋmdẽ la a koosd a zẽedã biisi. Zĩis a taaba, b lagemda taab n maand tʋʋm kẽere (põosgã 
baoobo, bõoebã zĩig seglgo, koomã takre, koglã tʋʋma), la b naagd taab n tagsdẽ b sẽn na n 
maan zẽedã tʋʋmd toto (sẽn na n yɩl tɩ nebã fãa ra ko bõn-bu-yɛng wakat yɛng ye).



 Tʋʋmã pʋɩɩb la bao n bãng zu-loeesã sẽn be zĩis ninsã 

Sõmbame tɩ b pʋɩ tʋʋmã, n kõ ned fãa bũmb ning sẽn zemsd ne tõog la a pãngã, la ne vɩʋʋgo 
a sẽn tare.

Yaa modgr tɩ b bãng tao zu-loeesã sẽn beẽ zĩis ninsã ; ned ka be d sʋk n mi põosgã maanego ? 
Ãnda n mi bõn-buudã sẽn tõe n paamẽ ? Bõn-yalemsã pa kõt zu-loeese ? Wakat kãnga y proze 
maaneg pʋgẽ, bɩ y geel zãmsg rãmba (formasõ) zĩ-kãens zug n naag n kose, wall y kẽng bãg a 
taab sẽn zoe n beẽ wã n tɩ ges la y zãmse.

 Tʋʋm teed baoob la a zĩnigri

Bãgrã zĩnigr tʋʋmã teed pa waoog ye : zĩiga, sĩng bɩ sɩtɛrn sẽn na n kokd koomã, põosgã tikr 
zĩiga, bõn-buudã bõeb zĩiga, bãgr sẽn na n wẽ n gɩdg rũmsã kõom, sor sẽn na n kẽnd plans 
rãmbã sʋka, la teed kẽer wala saret-bila, so rãmba, sutoose, arozoaar dãmba.

Sõmbẽ lame tɩ b bao tʋʋmã teed zĩig pʋgẽ n tõog n maan tʋʋm-yagdmã. Bãgrã tõe n wẽe ne 
tɩɩse wala vetivye wã, goose, rãado, pĩy-kardo, kãnkãyã, bãmbu raado, bɩ a taaba. Bãgrã sã n 
wẽ sõma, b tõe n sela tɩɩs sẽn tãood n gilgd bãgrã. Yaa sɩd tɩ b pa tõe n naag tʋʋmã fãa n maan 
zĩig pʋgẽ ye (tʋʋmã teed kẽer wala saret-bi wã ne arozoaar dãmbã raadame), la sã n tõe bɩ yaa 
raag sẽn pã zãr zugu.

 B wilgi : zẽed bãgr fãa ne a wilgr teoogo

Slow Food zẽ-vãadã bãgã tog n yɩɩ togs-n-taare sẽn tõe n togs n maane, a tagsgã koe-mo-
ondba, la a yɩ sũur sẽn lʋgsde tẽns ninsã toor-toorã a sẽn beẽ wã. Yaa rẽ yĩng la a bãngr tog n 
yɩ nana. Sõmba wʋsg tɩ zẽed bãgr fãa tall a wilgr teoogo (pano) sẽn ne vẽenega n pa lill ye, tɩ yɩ 
a neng sebre.. A tog n tara kibay kẽer tɩlay : a yʋʋre, Slow Food makr naande, la sõngd ning sẽn 
yiis-a ligdã tɩ zẽedã bãgr tõog n zĩnigã yʋʋre. B tõe n le paasa proze wã tagsgo la a sẽn gẽegde, 
n wilg a sẽn kood toto wã wall b ning pãnkart bõonego n wilg bõn-buug ning b sẽn ko wã yʋʋre. 
Wilgr te-bõonegã (pãnkart) tõe n maana wa f soab sẽn date la ne f yam-teoogo, n kẽes kambã 
toog gʋlsgã ne naanegã wɛɛngẽ. Y leb n tõeeme n kos Slow Food ne e-mail makr sẽn na togs 
n mane, wall b rɩk-a ne internet.

Sã n na n gom zẽ-vãadã bãgr yelle, b tõe n maana segs zẽedã meng pʋgẽ n bool tẽns a taabã, 
n wilg-b yãmb sẽn ko wã biisi, la y wilg-b sẽn segend toto.

Sõmba wʋsg me tɩ b gom zẽ-vãadã bãg yelle, b taoor dãmbã, b sɩngre, b nebã. B segd n 
wilga Slow Food biru kãsengã kibay nins fãa sẽn wẽnd na togsã, n Toond-a foto rãmb la bõn-
naandse. Biru wã na n dɩka rẽ n ning a kibay kũun sebrã (newsletter) pʋgẽ bɩ a kõ ãndũni wã 
pʋgẽ kibay-kɩtbã.



 Wilg-y sõngdbã

Proze kãngã sẽn tõog n yɩ wã, yaa Slow Food kẽedbã sẽn be ãndũni wã pʋg sõng-taabã tʋʋmd 
yĩnga : lagem-n-taar sullsi, neb sẽn tʋmd b mense, koob la gʋʋlg tʋʋm zĩisi (fɛrm), lekollse, 
asosyasõ rãmba… Wʋsg bãmb sʋk maanda segs bɩ tʋʋma, la b gomd Slow Food sẽn kẽesd a 
meng Afirik yɛlẽ la yãmb tʋʋmã pʋsẽ wã n paamd ligd n tigimdẽ.

B toogã kẽesg sõngda wʋsgo, tɩ sõmbẽ tɩ b kõ-b d kibayã tɩ yi vẽenese zẽed bãgr fãa tʋʋmd 
zugu, la a sẽn kẽnd ne a sẽn paamd pãngã toto.

Wakat fãa bɩ y wilg wilgr teoogã (pano wã) zug ned bɩ sull sẽn sõng-a tɩ y maan zẽedã bãgr 
yʋʋre. Wakat fãa bɩ y kɩt-a foto rãmb la kibaya (tool-y tɩrga wall y tũ ne Slow Food biru kãsengã).

 Sõngr sẽn be y sã n dat n gʋlse

Site www.slowfoodfoundation.com – «  projects 10 000 gardens in Africa wã zĩigẽ (nos 
projets10 000 jardins potagers en Afrique (zẽ-vãad bãg 10 000 Afirik pʋgẽ). B paamda 
sõngr sebr kãngã (buud goam wʋsg pʋgẽ) sõsg seglg sɛb sẽn na n yɩl n segl la y maan 
formasõ rãmba, video rãmb ne foto bɛda, sẽn wilgd zẽed bãgr sẽn maand toto la wilgr 
teoog (pano) togsg makre.

Facebook grup me n le be 10 000 gardens in Africa sẽn sõngd tɩ b tõe n soolg n tek ne 
taab y tagsgo, y kibaya bɩ y zu-loees yidgr soay, buud goam ning yãmb sẽn dat a soab 
pʋgẽ. Y leb n tõe n toola y zẽedã bãg foto rãmb wall yãmb sẽn yãk n tʋm tʋʋm ninsi.
Sõmba wʋsg tɩ y rɩk sõngr bãmbã la y sõng t’a gilg n ta neb zembala. Y sã n datr kibay 
kũun teed a taab bɩ buud goam a taab pʋgẽ, lebgre, bɩ y modg n paam Slow Food.

 Y sẽn tõe n paam-do

Y sã n dat n paam Slow Food biru kãsengã y tõe n gʋlsa :
ortiafrica@terramadre.org
wall y bool limoro sẽn pʋgdã :
+39 0172 419702

Sõsg seglg sɛb formatɛɛr dãmbã yĩnga
Seb-bilã kõta pipi wilgr dãmb Slow Food zẽ-vãad bãgr maaneg yĩnga. Y sã n dat n bãng 
n paase, la neb nins sẽn dat n maan-b formsõ rãmbã yĩnga, sõsgseglg sɛb n tõe n paam 
ẽntɛrnet pʋgẽ. Bãmb la woto :

1. Zẽ-vãad bãgr sẽn segd n naan toto.

2. Bõn-buudã bõeeb zĩiga.

3. Põosgã boko.

4. Tẽn-gãongã zãabo (kood-n-lɛta, kood-n-gẽdemdẽ).

5. Koomã zãabo : bõn-koaadɩ sẽn zegd ne wakatã, koomã kokre (sɩtɛrn bɩ vak rãmb 
pʋsẽ), zĩis kẽer sẽn tʋmd toto maanego (goutte à goutte), maasrã tallgo (payaaz bɩ 
moogã gãnegre), koomã tallgo (maasem).

6. Bõn-koaadɩ wã koglgo (seglg makr dãmb wilgri, kogse, bõn-koaadɩ laogeng zĩig a ye 
pʋgẽ).

7. Zãmsg tʋʋm kẽer wilgri

8. B na n wilga zẽ-vãad sẽn maand toto sebr zug a wãn-wãna ?

Y tõe n dɩka sõsg seb-bãmbã ẽntɛrnetã sɩt kãngã zugu : 
www.slowfoodfoundation.com/en/33/download

